
	«Անկախ պետությունների համագործակցության մասնակից պետությունների՝ հարկադիր վտարման ենթակա անձանց վերադարձի վկայականներով փաստաթղթավորման հարցերով փոխգործակցության մասին համաձայնագրի նախագծով (այսուհետ՝ Նախագիծ) նախատեսվում է հարկադիր վերադարձի ենթակա անձի նույնականացման և քաղաքացիությունը պարզելու հարցումն ուղարկել ծագման պետության ներկայացուցչություն՝ վերադարձի վկայականների ձևակերպման նպատակով։ Ներկայացուցչությունն էլ հարցման ստացումից 30 օրվա ընթացքում իրականացնելու է անձի քաղաքացիության պարզումը։ 
	Հայաստանի Հանրապետության ներքին գործերի նախարարությունը անձանց քաղաքացիության և ինքնության հարցերը պարզելու գործառույթներն իրականացնում է հետընդունման համաձայնագրերի շրջանակներում։ 
	 2010թ. օգոստոսի 20-ին Հայաստանի Հանրապետությունը  ռեադմիսիայի  մասին  համաձայնագիր  է  ստորագրել  Ռուսաստանի Դաշնության   հետ,  որն  ուժի մեջ  է  մտել 2011թ. ապրիլի  14-ին:
Ուստի, «Անկախ պետությունների համագործակցության մասնակից պետությունների՝ վերադարձի վկայականներով հարկադիր վտարման ենթակա անձանց փաստաթղթավորման հարցերով փոխգործակցության մասին համաձայնագրի նախագծով նախատեսվող գործընթացը համահունչ է Հայաստանի Հանրապետության ներքին գործերի նախարարության կողմից իրականացվող անձանց նույնականացման և քաղաքացիության պարզման ուղղությամբ իրականացվող գործառույթներին։ 
Այս համատեքստում հարկադիր վտարման ենթակա անձանց վերադարձի վկայականներ տրամադրելու հարցերը կարգավորող միջազգային համաձայնագրի կնքումը հնարավորություն կտա՝
1. համատեղ և համակարգված քայլեր իրականացնել ԱՊՀ մասնակից պետությունների տարածքներում անկանոն կարգավիճակում գտնվող անձանց նույնականացնելու և քաղաքացիությունը պարզելու ուղղությամբ,
2. փոխգործակցություն հաստատել Կողմերի միջև հարկադիր վերադարձի ենթակա անձանց վերադարձի վկայականների ձևակերպման հարցերում,
3. զարգացնել արդյունավետ համագործակցություն միգրացիայի ոլորտում:

Ելնելով վերոնշյալից և «Միջազգային պայմանագրերի մասին» ՀՀ օրենքի 4-րդ հոդվածի հիմքով՝ ՀՀ ներքին գործերի նախարարությունը նպատակահարմար է գտնում «Անկախ պետությունների համագործակցության մասնակից պետությունների՝ հարկադիր վտարման ենթակա անձանց վերադարձի վկայականներով փաստաթղթավորման հարցերով փոխգործակցության մասին միջազգային համաձայնագրի ստորագրումը:


ՀՀ ներքին գործերի նախարարություն
